
Frohe Festtage wünschen Susy und Walti Stahl 
 

 

Juhee, dr Schnee von Peter Reber 
  
Juhee, juhee, hesch gseh 
Lue, vorusse fallt dr Schnee 
Uf d Wiesen und uf d Wälder 
Uf d Decher vo üser Stadt 
 
Juhee, juhee, hesch gseh 
Und es schneit no geng wi meh 
Dr Winter macht sys Mänteli parat 
 
Chumm, mir hole schnäll dr Schlitte, 
lege d Schueh und Händschen a, 
lö üs nid no drümal bitte, usezgah. 
Itz isch`s ersch rächt Dezämber  
U nid numen im Kaländer 
Ja, dr Winter, dr Winter isch itz da 
 
Lue, wi steit doch üse Garte 
I dr schönschte Winterpracht 
Und i cha se chuum erwarte  
D Schneeballschlacht 
Itz isch`s ersch rächt Dezämber  
U nid numen im Kaländer 
Ja dr Winter, dr Winter isch itz da 
 
Juhee, juhee, hesch gseh 
Und es schneit no geng wi meh 
Dr Winter macht sys Mänteli parat 

